
Монгол Улсын Их Хурлын 2014 оны намрын ээлжит чуулганы Төсвийн байнгын хорооны 2015 оны 02 дугаар сарын 18-ны өдөр /Лхагва гараг/-ийн хуралдааны гар тэмдэглэл

Төсвийн байнгын хорооны дарга, Улсын Их Хурлын гишүүн Б.Болор ирц, хэлэлцэх асуудлын дарааллыг танилцуулж, хуралдааныг даргалав.
 
Ирвэл зохих 19 гишүүнээс 10 гишүүн ирж, 52.6 хувийн ирцтэйгээр хуралдаан 18 цаг 12 минутад Төрийн ордны “Б” танхимд эхлэв. 

Өвчтэй: Р.Амаржаргал, М.Зоригт.

Чөлөөтэй: Ц.Даваасүрэн, Д.Дэмбэрэл, С.Ганбаатар, Б.Наранхүү, М.Сономпил.
 
Тасалсан: Ч.Улаан, Ч.Хүрэлбаатар.

Нэг. Өрийн удирдлагын тухай болон холбогдох бусад хуулийн төсөл /Засгийн газар, 2015.02.06-ны өдөр өргөн мэдүүлсэн, эцсийн хэлэлцүүлэг/

Хэлэлцэх асуудалтай холбогдуулан Сангийн сайд Ж.Эрдэнэбат, мөн яамны Өрийн удирдлагын газрын Өрийн удирдлагын хэлтсийн дарга Н.Нарангэрэл нарын бүрэлдэхүүнтэй ажлын хэсэг оролцов.

Хуралдаанд Улсын Их Хурлын Төсвийн байнгын хорооны ажлын албаны ахлах зөвлөх Д.Отгонбаатар, зөвлөх Б.Гандулам, Ё.Энхсайхан нар байлцав.


Улсын Их Хурлын гишүүдээс асуулт, санал гараагүй болно.


Зарчмын зөрүүтэй саналаар санал хураав.

Болор: -1.”Үндэсний мөнгөн тэмдэгтийн ханшийн зөрүүнээс үүсэх эрсдэлийг баталгаа гаргуулагч этгээд хариуцахаар баталгааны гэрээнд тусгана” гэсэн саналыг дэмжье.

Зөвшөөрсөн:               10
 
Татгалзсан:                   0


Бүгд:                            10


100.0 хувийн саналаар дэмжигдлээ.

2.”Төсвийн тогтвортой байдлын тухай хуулийн 10 дугаар зүйлийн 10.1.6 дахь заалтын 8.1-д заасан гэснийг 8 дугаар зүйлд заасан гэж өөрчлөх” гэсэн саналыг дэмжье.

Зөвшөөрсөн:               10
 
Татгалзсан:                   0


Бүгд:                            10

100.0 хувийн саналаар дэмжигдлээ.

3.Дээрх 2 санал дэмжигдсэн тул Өрийн удирдлагын тухай хуулийн төслийг батлахыг дэмжье.

Зөвшөөрсөн:               10
 
Татгалзсан:                   0


Бүгд:                            10

100.0 хувийн саналаар дэмжигдлээ.

4.Өрийн удирдлагын тухай хуулийг дагаж мөрдөх журмын тухай, Төсвийн тухай хуульд нэмэлт, өөрчлөлт оруулах тухай, Төсвийн тогтвортой байдлын тухай хуульд нэмэлт, өөрчлөлт оруулах тухай, Үнэт цаасны зах зээлийн тухай хуульд нэмэлт, өөрчлөлт оруулах тухай, Төрийн аудитын тухай хуульд нэмэлт оруулах, Валютын зохицуулалтын тухай хуульд өөрчлөлт оруулах тухай, Төв банк /Монголбанк/-ны тухай хуульд нэмэлт оруулах тухай, Засгийн газрын тусгай сангийн тухай хуульд нэмэлт, өөрчлөлт оруулах тухай, Төрийн болон орон нутгийн өмчийн тухай хуульд нэмэлт оруулах тухай, Концессын тухай хуульд нэмэлт оруулах тухай, Хүнсний тухай хуулийн зарим хэсэг хүчингүй болсонд тооцох тухай, Төрийн болон орон нутгийн өмчийн хөрөнгөөр бараа, ажил үйлчилгээ худалдан авах тухай хуульд өөрчлөлт оруулах тухай, Гадаадын зээл, тусламжийг зохицуулах тухай хуулийг хүчингүй болсонд тооцох тухай Монгол Улсын хууль, Өрийн удирдлагын тухай хууль батлагдсантай холбогдуулан авах арга хэмжээний тухай Улсын Их хурлын тогтоолын төслүүдийг батлахыг дэмжье гэсэн санал хураая. 

Зөвшөөрсөн:               10
 
Татгалзсан:                   0


Бүгд:                            10

100.0 хувийн саналаар дэмжигдлээ.

Байнгын хорооноос гарах танилцуулгыг чуулганы нэгдсэн хуралдаанд Улсын Их Хурлын гишүүн Л.Эрдэнэчимэг танилцуулахаар тогтов.

Хуралдаан 18 цаг 27 минутад өндөрлөв.

Тэмдэглэлтэй танилцсан:

ТӨСВИЙН БАЙНГЫН


ХОРООНЫ ДАРГА                                           Б.БОЛОР

Тэмдэглэл хөтөлсөн:

ПРОТОКОЛЫН АЛБАНЫ
 
ШИНЖЭЭЧ

                                           М.НОМИНДУЛАМ

МОНГОЛ УЛСЫН ИХ ХУРЛЫН 2014 ОНЫ НАМРЫН ЭЭЛЖИТ ЧУУЛГАНЫ
ТӨСВИЙН БАЙНГЫН ХОРООНЫ 2015 ОНЫ 02 ДУГААР САРЫН 18-НЫ
ӨДӨР /ЛХАГВА ГАРАГ/-ИЙН ХУРАЛДААНЫ

Б.Болор: -Эрхэм гишүүд картуудаа нэг сугалаад буцаагаад хийнэ үү. Төсвийн байнгын хорооны гишүүдэд оройн мэнд хүргэе. Байнгын хорооны 2015 оны 02 дугаар сарын 18-ны өдрийн хуралдаан нээснийг мэдэгдье. Байнгын хорооны гишүүдийн ирц ирвэл зохих 19-нөөс 10, 52.6 хувийн ирцтэй байна. Хурал нээснийг мэдэгдье. Байнгын хорооны хуралдаанаар нэг асуудал хэлэлцэнэ. Хэлэлцэх асуудал Өрийн удирдлагын тухай болон холбогдох бусад хуулийн төсөл эцсийн хэлэлцүүлэг явна. Хэлэлцэх асуудлаар саналтай гишүүд байна уу? Алга байна. Хэлэлцэх асуудалдаа оръё. 

 Нэг. Өрийн удирдлагын тухай болон холбогдох бусад хуулийн төсөл /эцсийн хэлэлцүүлэг/

Нэгдсэн хуралдаанаар анхны хэлэлцүүлгийн үед олонхын дэмжлэг авсан саналуудыг нэмж тусгаад эцсийн хувилбарыг та бүхэнд тарааж байгаа. Өрийн удирдлагын тухай хуулийн төслийг батлахыг дэмжье гэж санал хураахгүй шүү дээ. Тэгээд дараа нь түрүүчийнхийг хүчингүй болгох шаардлагагүй юм байна. Тэгээд гарахдаа зөв болоод гарчих юм байна. Хоёр санал байна. Түрүүн бид нар 2 дугаар хэлэлцүүлгийн үеэр Өрийн удирдлагын тухай хуулийн төслийн талаарх зарчмын зөрүүтэй саналыг хурааж байхад 6 дугаар санал дээр гишүүдээс санал гарсны дагуу ажлын хэсгээс дээрх одоо унших энэ томьёоллыг нэмж тусгах санал гаргаж байгаа юм байна. Тэгэхээр саналын томьёоллыг та бүхэнд уншиж өгье. 

Одоо энд төслийн 35 дугаар зүйлд дараах агуулга бүхий 35.3 дахь хэсгийг нэмэх. “35.3.баталгаа гаргуулагч нь хийх гадаад зээллэгтэйгээ тэнцүү хэмжээгээр өөрийн эзэмшиж буй Засгийн газрын үнэт цаасыг барьцаалсан тохиолдолд тухайн зээллэгийн нийт дүнд Засгийн газрын өрийн баталгаа гаргаж болно” гэдэг дээр үүн дээр гэх юм уу, шууд үүнийг унших юм уу? Араас нь үүнийг нэмэх юм уу? Ажлын хэсгээс орж ирж байгаа санал байна. “Зах зээлийн нөхцөл байдлаас хамааран Засгийн газрын өрийн гэдэг чинь энд байна шүү дээ, Засгийн газрын өрийн баталгааны дүн, барьцаалсан Засгийн газрын дотоод үнэт цаасны дүнгээс хэтэрсэн тохиолдолд Засгийн газрын үнэт цаасыг нэмж худалдан авах замаар 100 хувь барьцаагаар хангуулна“ болж байгаа юм уу? Алив Эрдэнэчимэг гишүүн үүнийгээ уншаад байх даа. 

Л.Эрдэнэчимэг: -Нэмж тухайн, жил болгон ханшийн 10 хувийн эрсдэлд орж байгаа нөхцөлд угаасаа гэрээгээр зохицуулж болох юмыг бид нар ийм юм хийх шаардлагагүй байхгүй юу. Хүчээр бонд гаргана гэсэн.


Б.Болор: -Миний бодлоор бид нар Их Хурал дээр хураасан саналын томьёолол байна шүү дээ түүгээрээ явахад болж байгаа юм. Дахиж юм өөрчлөх шаардлагагүй юм.


Л.Эрдэнэчимэг: -Сангийн яам гэрээ байгуулахдаа ханшийн эрсдэлийг тэр гэрээн дотроо тооцоод ханшийн эрсдэлийг банк өөрөө хариуцна гэсэн гэрээ л дандаа байгуулах ёстой. Нэг бол тэгээд биччихье л дээ. 

Б.Болор: -Хэлэлцүүлэг юм чинь хэдүүлээ хэлэлцээд зөв болгоё. Гоё гаргахаар бичээрэй. Гишүүдээ ийм болговол яаж байна гэсэн санал гарч байна. Бүгдээрээ хэлэлцье. 

Үндэсний мөнгөн тэмдэгтийн ханшийн өөрчлөлтөөс үүсэх эрсдэлийг баталгаа гаргуулагч этгээд хариуцахаар баталгааны гэрээнд тусгана. Товч бөгөөд тодорхой юм биш үү? Баталгааны гэрээнд гээд байна шүү дээ. Юуны гэрээ юм бэ гээд асуух байх даа. Ханшийн өөрчлөлтөөс үүсэх эрсдэлийг үгүй зөрүү чинь аль ч тал руугаа байж болно шүү дээ. Өөрчлөлт гэдэг нь арай тодорхой юм биш үү? 


Л.Эрдэнэчимэг: -Ханшийн өөрчлөлтөөс үүсэх эрсдэл гэдэг чинь эрсдэл хэзээ үүсэх вэ гэхээр эрсдэл гэдэг чинь эрсдэл шүү дээ, нөгөөдөх нь ашиг шүү дээ.


Б.Болор: -Үндэсний мөнгөн тэмдэгтийн ханшийн өөрчлөлтөөс үүсэх эрсдэлийг баталгаа гаргуулагч этгээд хариуцахаар баталгааны гэрээнд тусгана. Ханшийн зөрүүнээс гэх юм уу? 


Л.Эрдэнэчимэг: -Этгээдээр хариуцуулахаар гэдгийг этгээд хариуцахаар гэж баталгааны гэрээ чинь барьцааны гэрээ шүү дээ. 


Б.Болор: -Баталгааны гэрээнд тусгана. Би эцсийн байдлаар уншъя. Ажлын хэсгээс оруулж ирж байгаа санал. Үндэсний мөнгөн тэмдэгтийн ханшийн зөрүүнээс үүсэх эрсдэлийг баталгаа гаргуулагч этгээд хариуцахаар баталгааны гэрээнд тусгана. Зарчмын зөрүүтэй санал түрүүний миний уншсан санал дээр нэмж байгаа шүү дээ. Өрийн удирдлагын тухай хуулийн төслийн талаарх зарчмын зөрүүтэй саналын томьёоллын 6 дээр байгаа санал дээр нэмж саяын энэ саналыг би эцсийн байдлаар та бүхэнд уншиж өгье. Тэгээд санал хураая. 

Үндэсний мөнгөн тэмдэгтийн ханшийн зөрүүнээс үүсэх эрсдэлийг баталгаа гаргуулагч этгээд хариуцахаар баталгааны гэрээнд тусгана. Санал гаргасан ажлын хэсэг. Санал хураалт. Энэ 3-ны 2-оор шүү, бүгдээрээ дараарай. 

Санал хураалтад 10 гишүүн оролцож, 10 гишүүн дэмжиж, 100 хувийн саналаар санал дэмжигдлээ. 

Бас нэг санал байгаа. Төсвийн тогтвортой байдлын тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналын томьёолол. Энэ түрүүн нөгөө санал хаана байлаа. 6 нь биш юм биш үү? 6 мөн үү? Биш энэ хамаагүй шүү дээ, түрүүн надад хэлээд байсан шүү дээ, 8.2 гээд, би гол нь тайлбарлах гээд байна. 

Төсвийн тогтвортой байдлын тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналын томьёоллын 3 дээр байгаа санал байгаа. Энэ санал дээр 8.2 гэсэн  хэсэг нэмж байгаа юм. Тийм учраас энэ зарчмын зөрүүтэй санал нэмэгдэж, хуучин 8.2 гэж байгаагүй учраас зөвхөн 8.1 гээд явчихсан байсан. Үүнийг бид өөрчлөөд 8 дугаар зүйлд заасан гэж өөрчлөх шаардлага гарч байгаа юм. Тэгэхээр би энэ саналын томьёоллыг уншиж өгье. 

Төсвийн тогтвортой байдлын тухай хуулийн 10 дугаар зүйлийн 10.1.6 дахь заалтын 8.1-д заасан гэснийг 8 дугаар зүйлд заасан гэж өөрчлөх. Санал гаргасан ажлын хэсэг. Санал хураалт. 3-ны 2-оор шүү. Энэ их ноцтой юм биш. Хэрэг гарвал Их Хурал дээр би тайлбарлая. 

Санал хураалтад 10 гишүүн оролцож, 10 гишүүн дэмжиж, 100 хувийн саналаар санал дэмжигдлээ. 

Саяын сүүлд хураасан хоёр саналаа тусгаад Өрийн удирдлагын тухай хуулийн төслийг батлахыг дэмжье гэсэн саналаар санал хураалт явуулъя. Санал хураалт.

Санал хураалтад 10 гишүүн оролцож, 10 гишүүн дэмжиж батлахыг дэмжье гэсэн санал дэмжигдлээ. 

Дараа нь Өрийн удирдлагын тухай хуулийг дагаж мөрдөх журмын тухай, Төсвийн тухай хуульд нэмэлт, өөрчлөлт оруулах тухай, Төсвийн тогтвортой байдлын тухай хуульд нэмэлт, өөрчлөлт оруулах тухай, Үнэт цаасны зах зээлийн тухай хуульд нэмэлт, өөрчлөлт оруулах тухай, Төрийн аудитын тухай хуульд нэмэлт, өөрчлөлт оруулах, Валютын зохицуулалтын тухай хуульд өөрчлөлт оруулах тухай, Төв банк /Монголбанк/-ны тухай хуульд нэмэлт оруулах тухай, Засгийн газрын тусгай сангийн тухай хуульд нэмэлт, өөрчлөлт оруулах тухай, Төрийн болон орон нутгийн өмчийн тухай хуульд нэмэлт оруулах тухай, Концессын тухай хуульд нэмэлт оруулах тухай, Хүнсний тухай хуулийн зарим хэсэг хүчингүй болсонд тооцох тухай, Төрийн болон орон нутгийн өмчийн хөрөнгөөр бараа, ажил үйлчилгээ худалдан авах тухай хуульд өөрчлөлт оруулах тухай, Гадаадын зээл, тусламжийг зохицуулах тухай хуулийг хүчингүй болсонд тооцох тухай Монгол Улсын хууль, Өрийн удирдлагын тухай хууль батлагдсантай холбогдуулан авах арга хэмжээний тухай Улсын Их хурлын тогтоолын төслүүдийг батлахыг дэмжье гэсэн саналаар санал хураалт явуулъя. 

Санал хураалт. Эрдэнэчимэг гишүүнээ.

Санал хураалтад 10 гишүүн оролцож, 10 гишүүн дэмжиж, 100.0 хувийн саналаар дэмжигдлээ. 

Өрийн удирдлагын тухай болон холбогдох бусад хуулийн төслүүдийн эцсийн  хэлэлцүүлэг явуулсан талаар Төсвийн байнгын хорооноос танилцуулга гаргана. Танилцуулгыг Улсын Их Хурлын гишүүн Эрдэнэчимэг танилцуулна. Өрийн удирдлагын тухай болон холбогдох бусад хуулийн төслүүдийг хэлэлцэж дууслаа. Төсвийн байнгын хороогоор өнөөдөр хэлэлцэх асуудал дууслаа. Төсвийн байнгын хорооны хуралдаан хаасныг мэдэгдье. Баярлалаа гишүүдээ. 

Дууны бичлэгээс буулгасан:

ПРОТОКОЛЫН АЛБАНЫ


ШИНЖЭЭЧ 

